
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
…… ………. 2020 թվականի N ….-Ն
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով և 34-րդ հոդվածի 1-ին մասով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 1-ին կետի 1-ին ենթակետով հաստատված՝ գնումների գործընթացի կազմակերպման կարգում կատարել հետևյալ լրացումը՝ 
1) 19-րդ կետը լրացնել  3-րդ ենթակետով` հետևյալ բովանդակությամբ. 
«3) 70 մլն դրամ նախահաշվային արժեքը գերազանցող՝  «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքով նախատեսված  հնագիտական, պատմական, քաղաքաշինական և ճարտարապետական, մոնումենտալ արվեստի պատմության և մշակույթի անշարժ հուշարձանների ամրակայման, նորոգման, վերականգնման շինարարական ծրագրերի համար անհրաժեշտ  նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն կարող են իրականացվել մշակույթի ոլորտում Հայաստանի Հանրապետության կառավարության քաղաքականությունը մշակող և իրականացնող մարմնի (մարմինների) կողմից:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ						          ՆԻԿՈԼ ՓԱՇԻՆՅԱՆ	
Տ Ե Ղ Ե Կ Ա Ն Ք  Հ Ի Մ Ն Ա Վ Ո Ր ՈՒ Մ

 «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ

«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունումը պայմանավորված է այն հանգամանքով, որ գործող կարգի համաձայն` 70 միլիոն դրամից ավել արժեք ունեցող պատմության և մշակույթի անշարժ հուշարձանների  պահպանման, ուսումնասիրման, ամրակայման, նորոգման, վերականգնման աշխատանքների համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումները ներկայումս պետք է իրականացվեն ՀՀ քաղաքաշինության կոմիտեի կողմից: 
 «Քաղաքաշինության մասին» ՀՀ օրենքը, որի  կիրառող լիազոր մարմինը ՀՀ քաղաքաշինության կոմիտեն է, չի վերաբերում մոնումենտալ, արվեստի, պատմական և այլ նման շենքերին և շինություններին, և պատմության և մշակույթի հուշարձանների դեպքում լիազոր մարմնի թույլտվությունը տրամադրում է ՀՀ կրթության, գիտության, մշակույթի և սպորտի նախարարությունը:
Միաժամանակ, ՀՀ ԿԳՄՍ նախարարության կանոնադարության (ՀՀ վարչապետի 2019 թվականի հունիսի 1-ի N 661-Լ որոշում) 11-րդ կետի համաձայն` վերջինս հաստատում է հուշարձանների պահպանական գոտիների նախագծերն ու սահմանում դրանց պահպանության ռեժիմը և նախարարության կառուցվածքում գործում է համապատասխան վարչություն` համալրված համապատասխան մասնագետներով:
Հաշվի առնելով վերոգրյալը և գնման գործընթացի արդյունավետությունը բարձրացնելու համար նպատակահարմար է, որ վերոնշյալ աշխատանքների և ծառայությունների մասով գնումներն իրականացվեն նախարարության կողմից: 



















Տ Ե Ղ Ե Կ Ա Ն Ք  
«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացումները կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:













Տ Ե Ղ Ե Կ Ա Ն Ք  
«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացումները կատարելու մասին» Հայաստանի Հանրապետության կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։





	





ՑԱՆԿ
Այն իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացումները կատարելու մասին»  ՀՀ կառավարության որոշման նախագիծը


· «Նորմատիվ իրավական ակտերի մասին» ՀՀ օրենք,
· «Գնումների մասին» ՀՀ օրենք
· ՀՀ կառավարության 04/05/2017թ. N  526-Ն որոշում


